ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի մարտի 17-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀԱԷԿ-ԲՄԱՇՁԲ-1/26»
«ՀԱԷԿ» ՓԲԸ կարիքների համար «Հայկական ԱԷԿ-ի մղման և արտամղման խողովակաշարերի փոխարինում իրենց կոշտության օղերով սկսած №3,4 շոգետուրբինաների խտացուցիչների մուտքի և ելքի փականներից մինչև փակ հեռացնող ջրատարը» աշխատանքների կատարման նպատակով կազմակերպված «ՀԱԷԿ-ԲՄԱՇՁԲ-1/26» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ մարտի 13-ին ստացված հարցադրումը և դրա վերաբերյալ մարտի 17-ին տրամադրված պարզաբանումը`

	Հարցադրում


	Քանի որ խողովակաշարը պետք է պատրաստվի թիթեղյա պողպատից, արդյունքում ստացված օղերը, որոնք ծռվելու են 8 մմ  պողպատյա թիթեղից, կունենան երկայնական կարեր: Հիմք ընդունելով ամրության հաշվարկները, քանի՞ երկայնական կար է թույլատրվում օղերում: 

Բացի այդ, աշխատանքը արագացնելու և պատրաստի խողովակների (հակակոռոզիոն միացությամբ մշակված մակերեսներով) միջև միացումների քանակը նվազեցնելու համար, հնարավո՞ր է արդյոք մատակարարել 12 մետր երկարությամբ պատրաստի խողովակներ:



	Պարզաբանում
	Ըստ նախագծի խողովակների պատրաստման ժամանակ նախատեսված է մեկ երկայնական կար, իսկ ըստ ԳՈՍՏ 10706-76-ի 1.7 կետի խողովակների պատրաստման ժամանակ թույլատրվում է ոչ ավել քան երկու երկայնական կար՝ տրամագծորեն հակառակ կողմերում: Ինչ վերաբերվում է 12մ երկարությամբ խողովակների պատրաստմանը և մատակարարմանը, ապա ընդունելի է եթե չի խանգարի մոնտաժին (տեղակայմանը) և տեղափոխման ժամանակ լայնական կարերի վրա ծանրաբեռնվածությունը չգերազանցի թույլատրելի սահմանը, չառաջացնի դեֆորմացիա:

Որպես հիշեցում նշվեց նաև, որ պետք է կատարվի եռակցման կարերի որակի ստուգում համաձայն СНиП 3.05.05-ի և ներկայացվի տեղեկանք:   




 Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀԱԷԿ-ԲՄԱՇՁԲ-1/26» ծածկագրով գնահատող հանձնաժողովի քարտուղար Մարինե Մանավջյանին:

